
აბრევიატურები 

ინდ. - ინდივიდი 

სინ. - სინონიმი 

აბსტრაქტი 

პეწიანების ოჯახზე (Coleoptera, Buprestidae) პირველი მონაცემი საქართველოში 

XIX საუკუნის 70-იანი წლებიდან გვხვდება. მათი შესწავლა ქართველი და უცხოელი 

მეცნიერების მიერ XX საუკუნის 80-იან წლებამდე გრძელდება. უკანასკნელი 50 წლის 

განმავლობაში საქართველოს პეწიანებზე ახალი ცნობები ძალიან მცირეა და არ აღწერს 

მრავალფეროვნების სრულ სურათს. ჩემი სამაგისტრო კვლევა მიზნად ისახავს 

საქართველოს პეწიანების მრავალფეროვნების შესწავლას და ანოტირებული სიის 

შედგენას. მონაცემები შეგროვდა 2021 წლიდან 2023 წლის ჩათვლით საქართველოს 

დაცულ ტერიტორიებზე, დასახლებულ და დაუსახლებელ პუნქტებში, რეკრეაციულ 

ზონებში. ნიმუშების მოპოვება ხდებოდა მწერსაჭერი ბადით, ხელით ჭერის მეთოდით და 

ასპირატორით. საკუთარი მონაცემების გარდა ნაშრომში გამოვიყენე ლიტერატურის, 

პროექტ „CaBOL“-ის და აგრარული უნივერსიტეტის ენტომოლოგიის ინსტიტუტის 

მუზეუმის მონაცემები. კვლევის შედეგად, პირველად შედგინდა საქართველოს 

პეწიანების ანოტირებული სია, სადაც ისტორიული მონაცემების სრული რევიზია 

განხროციელდა. ამასთანავე, საქართველოს პეწიანების მრავალფეროვნებას დაემატა 

საქართველოსთვის ახალი 1 გვარი და 22 სახეობა და ამჟამად იგი წარმოდგენილია 28 

გვარის 155 სახეობით. ლიტერატურიდან ცნობილ პეწიანების მასპინძელ 73 სახეობის 

მცენარეს დაემატა კიდევ 4 სახეობა.


